
57
1615 März [ 30 . / ] 20 . A
SCHREIBEN VON SCHULTHEISSUND RAT VON BERN AN AMMANN UND RAT

[VON STADT UND AMT] ZUG

"Wir könnend üch gutter . . . nachparliohen wollmeinung nit verhalten , wie das

sieh nun ein Zytt dahar begehen , alls Jr unnd andere . . . mit Jr F . Dht . Jnn
2

Savoy [Herzog Karl  E m a n u e l I . J verpündtete Ortt dero Volck zuoge-

schiokt , unnd dasselbig Jren wegen über denn Brünig genommen , sy unverseohner

wys unnd uff ein mal Jn grosser anzhall uff unser Land unnd Boden kommen,

Unnd von unseren Amptlüthen mit unglegenheit so woll üwers Voloks alls auch

unserer underthanen halb us der ursach uffgehalten worden , das sy denselben

kein zügnuss fürwysen könnend , das Jnnen der pass unnd durchzug von unns be¬

williget sye , ohn welches sy sich nit gweltig nach befügt gwüst sy passieren

zelassen . Also das erst Jnn allem anzug mit der üweren unnd unserer unglegen¬

heit umb den Durchzug angehalten werden , unnd endtzwüschen das Volck Jnn co-

sten ligen unnd daruf warten müssen . Nun wüssend Jr unser . . . Eidtgnossische

brüch unnd alt Harkommen , deshalb vermögen unnd bishar Jn solchen fhälen von

einer Oberkeit gegen der anderen mit begeren des passes unnd durchzugs geübt

worden . Unnd obwoll wir erachten , das bishar die versummnus von denn Haupt¬

oder Jren bevelchslütten harkommen , hieneben aber von unseren Amptlütten des

[Berner ] Oberlandts bericht sind , das uff die 600 Man von üch unnd anderen

Ortten Jn Jr F . Dht . dienst geschickt , unnd Jre strass durch unser Oberland

nemmen wellind , ohne das wir von Jemandem umb den pass ersucht worden . So ha¬

ben wir üch doch dessen . . . erinneren unnd verkünden wellen , das wan üwer us-

geschickt Kriegs Volck unsere Land zegebruchen Vorhabens , unnd nottwendig,



das Jr nach altem bruch unnd Harkommen unns desselben zuvor· by gutter Zytt

verstendigen wellind , da wir nit ermanglen werden üoh das Jenig zewillfahren

unnd zeleisten , was wir Vermög zusammenhabenden Pundts schuldig sind unnd da-

by die ervorderliche Verordnung zethun , das den üweren nit allein fryer pass

unnd durchzug gestattet , sonders sy auch mit Herberg , spyss unnd , tranck nach

gebür empfangen werden mögindt . Unnd durch söliche vorbericht unnd Warnung die

unglegenheitten vermitten blybind , die sonsten den üweren unnd unseren durch

solche unversächne durchzüg begegnen möchten ".

1 ) 1614 verlangte Savoyen einen Aufbruch von 6000 Mann, vgl . EA V 1 , 1178
(Nr . 870 ) . Es brach dann 1616 das Regiment Ajnrhyn auf.

Original , Siegel abgefallen - AH 69 , 91 - 92 - Blatt 92 r  leer

